
PASDEC TAWAR HADIAH MENARIK DI KARNIVAL JUALAN 2010
Kumpulan Pasdec Holdings Berhad(“PASDEC”), mensasarkan hasil jualan bernilai RM10.4 juta sempena Karnival Jualan PASDEC 2010 yang diadakan di Kuantan Parade , Kuantan pada 10 hingga 13 Jun 2010 ini. 

Ketua Pegawai Eksekutif PASDEC, Mohd Khairuddin Abdul Manan berkata fokus utama Karnival ialah untuk memperkukuhkan penjenamaan dan meningkatkan kesedaran pembeli –pembeli rumah terhadap produk-produk terkini yang ditawarkan oleh PASDEC.
Menurut beliau, Karnival Jualan PASDEC merupakan acara tahunan yang di anjurkan oleh Kumpulan PASDEC untuk mempromosikan produk-produk  kediaman dan komersial untuk ditawarkan kepada orang ramai dengan tawaran istimewa bagi tempoh sebulan bermula 1 Jun 2010.

Di Karnival ini juga PASDEC akan melancarkan 2 lagi projek yang akan dibangunkan tahun ini iaitu Projek Pasdec Damansara Fasa 1 Pakej 2 melibatkan pembinaan 57 unit rumah 2 teres tingkat berharga RM188,888 ke atas dan Vista Virde, projek berkonsepkan kontemporari di Batu 6, Gambang yang merangkumi 81 unit teres dua tingkat  berharga RM250,000 keatas.

Tema bagi Karnival PASDEC pada tahun ini ialah “ Membina Gaya Hidup.. Memenuhi Impian”, dengan berkonsepkan Gaya Hidup Sihat, Selamat dan Kehijauan bersesuaian dengan konsep dan trend terkini yang diterapkan dalam pembangunan projek perbandaran yang dibangunkan oleh PASDEC seperti di Bandar Putra yang menampilkan ciri-ciri persekitaran yang ekslusif digabungkan dengan elemen keselamatan, ketenangan, kehijauan alam sekitar dan kemudahan persekitaran yang lengkap, tambah Mohd Khairuddin lagi.
Sebagai sebuah syarikat berkaitan kerajaan (“GLC”) dan juga sebagai antara pemaju hartanah yang terunggul  di Pahang, PASDEC bukan sahaja membina kediaman dan perbandaran untuk kehidupan yang selesa malah kami juga mempunyai tanggungjawab sosial terhadap komuniti setempat, kata beliau.

Tambah Mohd. Khairuddin, bagi mewujudkan kesimbangan di antara PASDEC dan masyarakat luar terutama kesedaran pentingnya pemuliharaan alam sekitar, PASDEC akan memberi sumbangan dalam bentuk penanaman pokok di 13 sekolah terpilih di daerah Kuantan bersama-sama “Malaysian Nature Society” dan Majlis Perbandaran Kuantan(MPK) bersempena Karnival 2010 ini. Disamping itu diantara aktiviti-aktiviti yang akan diadakan sepanjang karnival ini berlangsung ialah kempen derma darah, pemeriksaan kesihatan  percuma dan pertujukan keselamatan oleh pihak Jabatan Bomba dan JPA 3.
“Sehubungan dengan itu, kami dengan ini mempelawa orangramai mengungjungi  Karnival ini.   Acara perasmian akan diadakan pada 10 Jun 2010 jam 3:00 petang. Terlibat sama dalam dalam karnival kali ini ialah Bank Muamalat M’sia Berhad dan Maxis Communication Sdn. Bhd. yang bersama bertindak sebagai rakan strategic PASDEC di Karnival kali ini,” katanya
